
AMBANJA FARITRA DIANA
Nisy namaky ny fasan'ny Mpanjaka, tsy nisy taolana very anefa

raka ny vaovao voa-
A ray, nisy namaky ny

fasan’ny Mpanjaka
any Ambanja any amin’ny
faritra Diana. Nahitana fa-
havakisany ny fasan'ny
Ampanjaka ao Doany Be,
Antsifitry Kaominina Be-
navony distrikan' Amban-
ja . Ny alatsinainy lasa teo
no hita nisy fahavakisana
ny fasana atao hoe Ma-
habo Tsifoenarivo. Rehe-
fa nataon'ny mpitandro
filaminana ny fitsirihana
dia hita, fa varavarana 6
no vaky, izay misy ra-
zan'ny Mpanjaka Ndria-
magnaragnarivo sy ny
taranany , tsy nahitana fa-

haverezan’ny taolana ko-
sa nandritra ny fanaraha-
maso. Araka ny tomba-
tombana, mety jiolahy ni-
tady volamena sy zavatra
sarobidy, no antony naha-
tonga ny fahavakisana,
satria asiana volamena sy
zava-tsdarobidy rehefa
manitrika ireo Ampanjaka
amin’ireny fasana ireny.
Marihina fa tsy misy
mpiambina ity fasana ity
ary anaty ala lavitra ny ta-
nana ihany koa. Efa eo
ampelatanan'ny mpitan-
dro ny filaminana any an-
toerana ny fanadihadiana
momba ny raharaha.
Niaina

Noho ny haratsian-dalana
Fiara tapaka hisatra nivarina tany an-tanimbary tany Vondrozo

.

Fasan’ny Mpanjaka vaky tany Ambanja.

Noho ny haratsian-da-
lana, fiara iray no tapaka
hisatra ary nivarina tany
an-tanimbary, tany amin’
ny distrikan’i Vondrozo
any amin’ny faritra Atsimo
Atsinanana. Olona miisa
4 no naratra mafy vo-
katr’izany. Distrika mbola
misedra olana amin'ny
haratsian-dalana i Von-
drozo. ltrangana lozam-
pifamoivoizana matetika
ny lalam-pirenena faha
27, na fahavaratra na
main-tany. Ireo fiara mpi-
tatitr'olona no tena lasiba-
tra, ankoatra ny fiara
madinika sy kamiao mpi-

llay fiara mpitatitra niharan-doza tany Vondrozo.

tatitra entana. Ny talata
teo, fiara iray mpitatitr'
olona no nivadika, ka ni-

Ho afaka hitatitra amin’izay
Nankatoavin’'ny Prefet ny Rafitra Kodiaran-Droa eto Antananarivo

varina tany an-tanimbary,
tao Masomboay, teo ane-
lanelan'i Vondrozo sy Fa-

rafangana, ao anaty ny
lalam-pirenena faha 27
no nitrangan’ ny loza. Ra-
ha ny filazan'ireo mpan-
deha, dia tapaka hisatra
ity fiara tra-doza ity, ni-
hazo fidinana izy ka nirifa-
tra tsy voatanan'ny mpa-
mily intsony. Tsy nisy ny
aina nafoy, fa olona efatra
no fantatra fa naratra
mafy ary efa misitraka fi-
tsaboana, ny ambiny
kosa tsy nisy naninona.
Simba ny fiara vokatr’izao
lozam-pifamoivoizana
izao.

Stefa

Afaka mitady vola amin’ny
alalan’ny fitaterana kodia-
ran-droa ny tanora eto An-
tananarivo  Renivohitra,
satria efa nahazo « Récé-
pissé » tamin’ny « Prefet
an’Antananarivo » ny rafi-
tra kodiaran-droa nanom-
boka ny 14 Febroary 2022
lasa teo. Nilaza Andriama-
toa Ramamonjisoa Ful-
gence filohan’ny fikamba-
nana AKD (Association
Kodiaran-Droa), fa efa ma-
nana « Statut » ara-da-
lana ihany koa ny fikam-
banana manomboka izao
ary ity rafitra ity no antoka
iray ahafahana miroso
amin’ny fanarahan-dalana
ny fitaterana ny kodiaran-
droa, ao anatin’izany ny
« Taxi moto ». Nanohy fa-
nazavana ity filohan'ny
AKD ity, fa hifampidinika
amin’ny fiadidian’ny kao-
minina Antananarivo (CUA)

teran’ny fitsarana.

Taratasin’ny mpamaky

Taratasy ampitaina amin’ny gazety Ny Valosoa Vao-
vao izao manaraka izao, ary halefa amin’ireo rehetra
mety hiantefany koa, indrindra ny ao amin’ny minis-

ny AKD, hijery akaiky ny
fomba hahazoana ny « Li-
cence » miaraka amin’ny

ASSOCIATION
KODIARAN-DROA
« A.K.D »

fiofanana, hahafahan’ireto
farany mifehy ny fifamoi-
voizana kodiaran-droa, ka

hampanara-dalana ny fita-
terana hataony. Nanohy
fanazavana izy, fa hiara-
hiasa amin’ny polisim-pi-
renena ny fikambanana
AKD, mba hametrahana
fandriampahalemana eo
amin’ny fitaterana: halatra
moto sy ny fanendahana,
ny fanenjehana an’ireo
mpitatitra tsy manara-da-
lana eto an-drenivohitra.
Nanao antso avo amin’ny
mpitatitra kodiaran-droa
ny filohan’ny AKD, fa to-
kony hanatona ny fikam-
banana ireto farany, mba
hiditra amin’ny sehatry ny
ara-dalana sy hisian’ny fi-
raisankina eo amin’ny
mpitatitra. Miisa 40 ny
mpikambana ao amin’ny
AKD hatramin’izao ary
etsy amin’ny tranoben’ny
XENON Garage 67 Ha no
foiben-toerany.

Franck Razakambelo

Mbola miandry ny famoahana ny marina t@ famo-
noana sy fampamonoana ny olon'ny Mpanohitra tany
Toliara izahay. Tsy adinonay velively ireny habibiana
nataon'ny olon-tsy vanona ireny. Famonoana tsotra
izao no natao, fa tsy nisy halatra velively tao satria
vao avy namono ny jiolahy dia lasa niala.

Ny Filoha RAVALOMANANA Marc Filohan'ny mpa-

nohitra dia nilaza fa misy antony POLITIKA no nam-

pamonoana azy.

Miantso ireo olona avy any Toliara koa mba hiaraka
hitaky ny famoahana ny marina t@ ireny habibiana

ireny.

TSY ADINONAY VELIVELY. AVOAHY NY MARINA
RY MPIKARAKARA NY FANADIHADIANA SY FIT-
SARANA MOMBA |0 RAHARAHA [0.

Andrianjakahasina Rasamimanana
Mpamaky gazety Ny Valosoa

Lasa i Erys Frangois
Mpanakanto, mpanao rugby,
saropiaro amin’ny maha-Malagasy

Nodimandry ny Zoma 11 Martsa 2022 tamin’ny 04 ora hariva i Ra-
jerison Frangois Regis fantatra amin'ny anarana maha-mpanan-
kanto hoe Erys Francois, 78 taona izy izao lasa izao.

Mpamorona sady mpihira i Erys Frangois, maro ireo hira nahafan-
tarana azy toy ny hoe : Noro o ! O indrisy e!, Takariva kely, O ma-
nafo, Ny talenta , Eny ambanivohitra , Feombaliha harivariva, sns...
Mbola maro ireo sangan’asan’i Erys Frangois no mbola tsy vita fan-
draisampeo, fa ankoatr’izany dia mbola namorona hira fitoriana
ihany koa i Erys Frangois toy ny hoe: Vavaka, Henoy tompo o, Von-
jeo, sns... Marihina fireo hira fitoriana ireo araky ny fanazavana
avy amin’i Erys Frangois dia vokatry ny fihainoana ny hiran’ireo
Amerikana mainty hoditra, no nahatonga ny aingampanahy nite-
raka ny famoronana.

Fa nanavanana an’i Erys Frangois ihany koa ny fikaloana ny hi-
ran’ireo mpihira zokiny fahiny nalaza toa an’i Ossy, Barijaona,
Gabhy, Romule, sns... Matetika rehefa manafana lanonana izy dia
mihira hatrany ny sangan’asan’ireo mpihira voalaza ireo ankoa-
tran’ny hira noforoniny .

Hita taratra tamin’ireo hira noforonin’i Erys Francois sy ireo hi-
ran’olonkafa kaloiny matetika ny toetrany, izay nahatsapana fa izy
dia olon’ny fihavanana, antra olona, saropiaro amin’ny maha-Ma-
lagasy, kanefa koa dia hentitra amin’izay ataony ary mijoro hatrany
amin’ny hevitra maharesy lahatra azy, ary tsy misangy raha vao
resaka fitiavan-tanindrazana.

Taorian'ny hagaigena nataon-dRajoelina sy ny forongony ny taona
2009, dia anisan’ireo nijoro niaraka tamin’ny zanak'i Dada i Erys
Francois, nitaky ny fodian’ ny Filoha Ravalomanana an-tanindra-
zana sy niady mafy ny fiverenana eo amin’ny fitondrana. Iray tamin’
ireo mpanakanto nahasahy nijoro tsy amin-tahotra na amin-kenatra
izy, fa dia niseho tsy tamim-pihambahambana naneho ny talen-
tany, ary tsy nisy fitakiana vola na tambiny ny fandraisany anjara.

Rehefa nisy hetsika lehibe nataon’ny Zanak'i Dada teo amin’'ny
Kianjan'i Magro, dia andrasana fatratra ny fijoroan'i Erys Frangois,
ary ireo mpitolona rehetra dia samy vaky vava hoe, banga sy very
ny tolona raha tsy nisy azy.

Tamin’'ny faramparan’ny taona 2021 dia mbola tonga teny amin’i

Kianjan'i Magro Behoririka i Erys Frangois, niaraka nanafana ny
fetin’ny vehivavy Tiako i Madagasikara (TIM) eto Analamanga, ma-
rihina fa izy dia sarotiny tanteraka amin’ny tsy maintsy isian’ny fa-
merenan- kira vao miaka-tsehatra ary indrindra eo amin’ny fomba
fitafy rehefa miantsehatra dia tsy manaiky mihitsy i Erys Frangois
raha tsy manao fitafiana mianjaika.

Mpiasa tao amin’ny Minisiteran'ny Kolontsaina i Erys Frangois ha-
tramin’ny taona 2004 ,fotoana nandehanany nisotro ronono, mpi-
lalao baolina lavalava na “Rugby” ihany koa i Erys Frangois, mamy
hoditra teny amin’ny fokontanin’ Antohomadinika Ill-G Hangar izy,
izay tananan’ny ray amandreniny sy nitoerany fony kely hatra-
min’izao izy lasa izao .

Marihina eto am-pamaranana, fa ny zanany lahitokana ihany koa
dia nandova ny talentany, izay antenaina fa hamelomaso ireo san-
gan’asany sy hiketrika ireo vary mangatsiaka navelany.

Lasa i Erys Frangois ilay mpanankato saropiaro tamin’ny maha-
malagasy azy, notanterahina tao amin’ny Ekar Antohomadinika ny
fanomezamboninahitra an’Andriamanitra nialoha ny nanaterana
azy teny amin’ny fasandrazany teny Ambohitrarahaba.

Ny Mpitantana sy ny Mpiaramiasa rehetra eto amin’ny Gazety Ny
Valosoa Vaovao dia maneho ny fiaraha-miory amin’ny fianakavian'i
Erys Frangois, sy ireo namany eo amin’ny sehatry ny zavakanto.
Mandria am-piadanana Erys!

Ny Valosoa

Erys Francois fahavelony.



